
«Татарстан Республикасы дәүләт бүләкләре турында» 

Татарстан Республикасы Законына үзгәрешләр кертү хакында» Татарстан Республикасы законы проектына 

АҢЛАТМА
«Татарстан Республикасы дәүләт бүләкләре турында» Татарстан Республикасы Законына үзгәрешләр кертү хакында» Татарстан Республикасы законы проекты Татарстан Республикасы дәүләт бүләкләре өлкәсендә  хокук мөнәсәбәтләрен камилләштерүгә юнәлдерелгән. 

Закон проектында Татарстан Республикасының мактаулы исемнәре төрләренә Татарстан Республикасының яңа дәүләт бүләген – «Татарстан Республикасы буенча милли гвардия гаскәрләре Атказанган хезмәткәре» мактаулы исемен өстәү каралган. 

Россия Федерациясе милли гвардиясе гаскәрләре «Россия Федерациясе милли гвардия гаскәрләре турында» 2016 елның 3 июлендәге 
226-ФЗ номерлы Федераль законның 1 статьясы нигезендә дәүләт һәм җәмәгать иминлеген тәэмин итү, кеше һәм граждан хокукларын һәм ирекләрен яклау өчен билгеләнгән дәүләт хәрби оешмасы булып тора.

Күрсәтелгән эшчәнлек өлкәләреннән чыгып, «Татарстан Республикасы буенча милли гвардия гаскәрләре Атказанган хезмәткәре» мактаулы исеме милли гвардия гаскәрләрендә календарь буенча исәпләгәндә, кагыйдә буларак, кимендә 10 ел хезмәт итүче, Россия Федерациясе милли гвардия гаскәрләренең югары профессионал хәрби хезмәткәрләренә һәм хезмәткәрләренә дәүләт һәм җәмәгать иминлеген тәэмин итүдәге, кеше һәм граждан  хокукларын һәм ирекләрен яклаудагы, милли гвардия гаскәрләре кадрларын әзерләүдәге һәм тәрбияләүдәге аерым казанышлары өчен бирелә.

Моннан тыш, закон проектында Татарстан Республикасы Рәисенең Татарстан Республикасы дәүләт бүләге белән бүләкләү мәсьәләсен шәхсән тәкъдим итәргә хокуклы булуы каралган норма кертелә.

